

ՀԻՄՆԱՎՈՐՈՒՄ

«Հայաստանի Հանրապետության 2020 թվականի սեպտեմբերի 24-ի «Գույք հետ վերցնելու և ամրացնելու մասին» N 1575-Ա որոշման մեջ փոփոխություններ կատարելու մասին» Հայաստանի Հանրապետության 
որոշման ընդունման վերաբերյալ

1. Անհրաժեշտությունը

ՀՀ կառավարության 2020 թվականի սեպտեմբերի 24-ի ն 1575-Ա որոշման (այսուհետ՝ Որոշում) հավելվածի 4-րդ, 11-րդ և 15-րդ տողերում բերված ավտոմեքենաների նույնականացման համարների մեջ առկա են վրիպակներ, և սույն նախագծով առաջարկվում է ուղղել վրիպակները, որպեսզի հնարավոր լինի ավարտին հասցնել հավելվածում բերված ավտոմեքենաների հանձնման-ընդունման աշխատանքները։ 


2. Ընթացիկ իրավիճակը և խնդիրները

Վրիպակների առկայությունը խոչընդոտում է Որոշմամբ նախատեսված ավտոմեքենաների հանձնման-ընդունման աշխատանքները ավարտին հասցնելուն, որով և դանդաղում են մեքենաների կրճատման և հետագայում դրանց նպատակային օգտագործման գործընթացները։

3. Կարգավորման նպատակը և բնույթը 

Նախագծով առաջարկվում է Որոշման հավելվածում տեղ գտած վրիպակների ուղղմամբ ավարտին հասցնել հավելվածով ներկայացված ավտոմեքենաների հանձնման-ընդունման աշխատանքները և ապահովել դրանց ամրացումը ՀՀ պետական գույքի կառավարման կոմիտեին, ինչը Որոշման 2-րդ կետի պահանջ է:

4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Աշխատանքի և սոցիալական հարցերի նախարարության կողմից:

5. Ակնկալվող արդյունքը

Նախագծի ընդունմամբ իրավական կարգավորման հնարավորություն կառաջանա մեքենաների հանձնման-ընդունման աշխատանքները ավարտին հասցնելու և ՀՀ պետական գույքի կառավարման կոմիտեին ամրացմամբ՝ դրանց հետագա նպատակային օգտագործման համար:



6. «Հայաստանի Հանրապետության կառավարության 2020 թվականի սեպտեմբերի 24-ի «Գույք հետ վերցնելու և ամրացնելու մասին» N 1575-Ա որոշման մեջ փոփոխություններ կատարելու մասին» Հայաստանի Հանրապետության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին

«ՀՀ կառավարության 2020թ. սեպտեմբերի 24-ի «Գույք հետ վերցնելու և ամրացնելու մասին» N 1575-Ա որոշման մեջ փոփոխություններ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

